
Fra: Leivur Harryson [mailto:lgleiha@landsgrannskodanin.fo] 
Sendt: 1. desember 2005 16.37
Til: Kristina Samuelsen
Emne: Viðv. fundi í Vinnunevndini 5. desember 2005 kl. 11.45
Góða Kristina 
Eg síggi nú, at eg um somu tíð havi lovað A&H at koma á fund saman við teim privatu grannskoðarunum, har vit í felag skulu umrøða grannskoðanina av A&H. 
Eins og seinast, eg varð biðin um at møta á fundi í Vinnunevndini, havi eg aftur umhugsað, um tað er skilagott av mær at koma á ein tílíkan fund, har eg ikki eri fult greiður yvir endamálið og spurningarnar. 
Eg skilti eisini á lagnum, at politisku sjónarmiðini um hetta mál eru sera ymisk, og eg haldi ikki, tað tænir nøkrum endamálið, at Landsgrannskoðanin, ófyrireikað verður drigin upp í málið á einum fundi, næst eftir landsstýrismanninum. 
Vit hava á s. 27-29 í frágreiðingini, ið varð latin løgtingsgrannskoðarunum 26. oktober 2005, umrøtt Hovstunnulin umframt líknandi skipan við landskassagrunnum. - Hetta varð gjørt út fá tí vitan, vit høvdu um málið tá.
Vit vístu í hesum sambandi á sjónarmiðini hjá fíggjarmálastjóranum, og á tær ávaringar, ið undanfarin landsstýri hava víst á, um møguligar óhepnar avleiðingar av at leggja íløgur uttanfyri fíggjarlógina við at nýta grunnar ella tílíka ivasama partrafelagsskipan, sum sambært fíggjarmálastjóranum hevur til endamáls at "pynta um úrslitið á fíggjarlógini". - Um Vinnunevndin ynskir okkara sjónarmið um ávís viðurskifti, haldi eg tað er rættari, at vit fáa ein skrivligan fyrispurning, og at vit síðani fáa høvi at svara skrivliga.
Eg vil tí við hesum bera meg undan at møta. Vónandi hevur formaðurin í Vinnunevndini forstáilsi fyri hesum sjónarmiði. 
Vinarligar heilsanir 
Leivur Harryson 

